MOCIÓN DO BNG PARA TRATAR NO PRÓXIMO PLENO  ORDINARIO DA CORPORACIÓN.

O Grupo Municipal do Bloque Nacionalista Galego, preocupado porque o municipio de Catoira non esté incluido na zona amparada para a producción dos viños protexidos pola Denominación de Orixe Rias Baixas e dado que Catoira ten moita extensión de viña de uva albariño e moita máis que podería reconvertirse de uva híbrida (roxo ou catalán blanco) en autóctona (albariño) así como diante da  preocupación manifestada por moitos veciños, dado o perxuízo que ten para o municipio, e que está a repercutir en  tódolos veciños xa que, en tódalas casas hai unha viña.

Perxuizos económicos: os viticultores de Catoira non poden vender as súas uvas a ningunha das grandes adegas da zona amparada pola Denominación de Orixe, pois Catoira non está incluída; tampouco poden vender o viño que elaboran artesanalmente nas adegas das súas casas  xa que non teñen etiquetas propias.

Tamén se lle cerran as portas á mocidade de Catoira que herdan as viñas, posto que non poden comercializar nin coas uvas nin co viño nin montar a súa propia Adega por que non sería productiva.

O municipio de Catoira está sometido a un proceso de concentración parcelaria, o cal, unha vez finalizado terá como consecuencia a desaparición de casi tódalas viñas e, ¿que se vai facer cos dereitos de viña que ten cada veciño?. ¿Vender os dereitos a viticultores dos municipios da zona amparada pola Denominación de Orixe?. Tenden a desaparecer as viñas de Catoira.

Según a Orde do 24 de maio de 2000 da Conselleria de Agricultura, Gandería e Política Agroalimentaria que modifica a Orde de 23 de outubro de 1996 do Regulamento da Denominación de Orixe Rias Baixas e o seu Consello Regulador modificada por última vez pola Orde de 4 de agosto de 1999 sinala no seu artigo único que:

“A zona amparada para a producción dos viños protexidos pola Denominación de Orixe Rias Baixas atópase nas provincias de Pontevedra e o sur da provincia da Coruña, organizándose en 5 subzonas :

· Subzona Val do Salnés.- Cambados, Meaño, Sanxenxo, Ribadumia, Meis, Vilanova de Arousa, Portas, Caldas de Reis, Vilagarcia de Arousa, Barro, O Grove y A Illa de Arousa.

· Subzona Condado do Tea.- Salvaterra de Miño, As Neves, Arbo, Crecente, Salceda de Caselas y Ponteareas, asi como as parroquias dos seguintes concellos:

Concello de A Cañiza: Valeixe.

Concello de Tui: Guillarei, Páramos, Baldráns y Caldelas de Tui.

Concello de Mos:Louredo.

· Subzona O Rosal.- O Rosal, Tomiño e A Guarda, asi como as parroquias dos seguintes concellos:

· Concello de Tui: Pexegueiro, Areas, Malvas, Ribadelouro, Rebordáns, Pazos de Reis, Randufe e Tui.

· Concello de Gondomar: Mañufe e Vilaza.

· Subzona Soutomaior.-  Soutomaior

· Subzona Ribeira do Ulla.-  Vedra, asi como as parroquias dos seguintes concellos:

· Concello de Padrón: Rumille, Carcacía, Iria Flavia e Herbón.

· Concello de Teo: Oza, Teo, Lampai, Vaamonde, Rarís, Vilariño e Reis.

· Concello de Boqueixón: Codeso, Pousada, Oural, Ledesma, Donas e Sucira.

· Concello de Touro: Bendaña.

· Concello de A Estrada: Arnois, Couso, Cora, Oca, Santeles, Paradela, Berres, San Miguel de Castro, San Xurxo de Vea, Ribeira, Riobó, Santa Cristina de Vea, Baloira y Santa Mariña de Barcala.

· Concello de Silleda: Cira.

· Concello de Vila de Cruces: Camanzo, Gres e Añobre.

Segundo o mapa  vemos que a Subzona de Val do Salnés e a de Ribeira do Ulla comprende unha zona que vai dende O Grove, Sanxenxo ...... ata una tan alonxada e con tan distinto clima como pode ser Silleda e Vila de Cruces, e que Catoira queda no medio dese mapa sen incluirse nas distintas subzonas.

PERXUIZOS  PARA O MUNICIPIO DE CATOIRA.-

1. Os veciños non poden acollerse ás axudas anuales que a Xunta e a Comunidad Europea dan para a reconversión da viñas de híbridos (viño roxo ou catalán blanco) en autóctonos (albariño). Axudas que abarcan ata un 75 % dos custos , así coma unha compensación polo período improductivo.

2. Os viticultores de Catoira que teñen plantacións de albariño (varias Ha e moitas máis si estiveramos na zona da Denominación de Orixe Rias Baixas xa que moitos veciños animaríanse a reconvertir as súas viñas) non poden vender as súas uvas a grandes adegas pertencentes ó Consello Regulador, sobre todo este ano, no que coa aplicación da Lei 24/2003 do 10 de julio de la Viña y del Vino, na que se incrementa sustancialmente as sancións sobre todo en transporte de máis de 70 Kg de uva sin autorización. Aplícanse multas que oscilan entre 2.001 e 30.000 Euros. Estes transportes de uva deben acompañarse coa tarxeta da Denominación de Orixe, (no caso contrario consideraríanse como uvas foráneas, ilegales).

BENEFICIOS PARA O MUNICIPIO DE CATOIRA.-

· A reconversión da viñas de híbridos (viño roxo ou catalán blanco) en autóctonos (albariño) poderían acollerse ás axudas anuales da Xunta e da Comunidad Europea. 

· Os vecinos viticultores de Catoira poderían vender as súas uvas a grandes adegas pertencentes ó Consello Regulador da Denominación de Orixe Rias Baixas  ou crear e  rexistrar a súa propia adega.

· Fomentar o cooperativismo e crear unha gran adega en Catoira, formada por viticultores de Catoira, a cal recollería a uva de tódolos veciños viticultores e comercializaría o viño, coa sua propia etiqueta na que se podería promociona-la Romaría Vikinga.

· Venta dos propios viticultores da súa colleita, xa que disporían de etiquetas propias, creando un día de degustación do viño na Romaría Vikinga.

· Fomento de mozos/as emprendedores en materia de agricultura, xa que poderían explota-las viñas, e asi continuar coa tradición de viño albariño en Catoira.

· Que o municipio de Catoira estivese incluido na zona da Denominación de Orixe Rias Baixas facilitaría o que grandes adegueiros decidiran instalar unha gran adega en Catoira.

Por todo o exposto, é polo que o Bloque Nacionalista Galego de Catoira, 

PROPÓN:

1. Que se convoque unha reunión  URXENTE na que participen tódolos viticultores de Catoira así como os representantes dos distintos grupos políticos, para analiza-la situación actual na que se encontra o municipio de Catoira en relación coa súa inclusión na Denominación de Orixe Rias Baixas.
2. Crear unha Delegación que esté formada por representantes dos  viticultores afectados e interesados así como  representantes de cada grupo político, que se encarguen directamente de negociar coas distintas institucións (Consello Regulador, Consellería de Política Agroalimentaria e Desenvolvemento Rural ....) das que dependa a súa inclusión.
3.  Que o Pleno da Corporación acorde por via de urxencia adopta-las medidas necesarias para lograr a inclusión do municipio de Catoira na Denominación de Orixe Rias Baixas e así evita-los mencionados perxuizos, así como a discriminación que está a sufrir o municipio coa súa exclusión. 

                                         Catoira, a 18 de outubro de 2003

                 

Asdo.: Juan J. Castaño Conde.





Concelleiro do BNG de Catoira.

